
E TUSA Al ma le fuaiupu 19 o le Tulafono o Laisene o
Pisinisi 1998 (“Tulafono”), O_A’U TUIMALEALI’IFANO
VA’ALETOA SUALAUVI II, O Le Ao o le Malo, o le Malo
Tutoatasi 0 Samoa, i le faia i luga o le fautuaga a le Kapeneta,
UA OU FAIA Al Tulafono Faatonutonu nei:

BATA A T80 o X o o.. TECQUAR! 2023,

(Tuimaleali’ifaffo Va’aletoa Sualauvi 1)
OLE AO O LE MALO

TULAFONO FAATONUTONU

1. Igoa puupuu ma le amataga - E mafai ona taua nei
Tulafono Faatonutonu o Tulafono Faatonutonu o Teuteuga o
Tulafono Faatonutonu o Laisene o Pisinisi 2022 ma e amata
faamamaluina i le aso 1 o Tesema 2022.

2. Ua teuteuina le tulafono faatonutonu 3 - I totonu o le
tulafono faatonutonu 3(e) o Tulafono Faatonutonu o Laisene o
Pisinisi 2012 (“Tulafono Faatonutonu autu”) mo upu
“faalapotopotoga faaletulafono™ ia suia i upu “faalapotopotoga a
le Malo”.

3. Ua teuteuina le tulafono faatonutonu 4 - Ua teuteuina le
tulafono faatonutonu 4 o le Tulafono Faatonutonu autu e faapea:
(a) mo le parakalafa (a)(v), ia suia e faapea:

“(v) 1 se tagata maoti; ma”;

(b) i le tuanai ai o le parakalafa (a)(v) ia faaofi le
parakalafa fou e faapea:

“(vi) e I¢ mafai ona faaliliuina atu se laisene i se
pisinisi po o se gaoioiga tau tamaoaiga po 0 so o se
tagata e le o faamaotiina mai i totonu o le laisene;”;

(¢) mo le parakalafa (e) ia suia e faapea:

“(e) e ao 1 se tagata ua tuuina atu i ai se laisene i lalo
o le tulafono faatonutonu 3(b), (¢), (d), (f), (g)
ona ia logoina le Komesina e ala i se faiga
tusitusia pe afai ua sui le tagata na te umia po
o0 ua sui foi le tagata ua faamanuiaina e umia
se kamupani, po o suiga uma e lua, se faiga
faapaaga, se faalapotopotoga e le 0 maua ai ni
tupe faasili po 0 mavaega tausi a itiiti ifo e 30
aso faale-kalena a o lumanai ai le faaliliuina

”»

atu.”.

4. Ua teuteuina le tulafono faatonutonu 6 - I totonu o le
tulafono faatonutonu 6 o le Tulafono Faatonutonu autu, ia suia le
tulafono faatonutonu laitiiti (1) ma le (2) e faapea:

“(1) E ao ona faia se talosaga mo se laisene i totonu o se
pepa faatumu ua fuafuaina e le Komesina, lea e ao ona aofia
ai faamatalaga nei:

(a) o le igoa o I€ ua faamanuiaina na te umia (tagata e
umia atoatoa) le pisinisi;

(b) le tulaga tau tagatanuu o 1& ua faamanuiaina na te
umia le pisinisi;

(c) le igoa faamauina faaletulafono o le pisinisi ma le
igoa o faaaogaina i fefaatauaiga (pe afai e
talafeagai ai);

(d) le nofoaga o faatuina ai le pisinisi;

(e) le ituaiga pisinisi po o le gaoioiga tau tamaoaiga;

(f) le auiliiliga o faamatalaga tau tupe o teugatupe i le
faletupe faatasi ai ma le tupe faavae ua
faamaonia e le Komesina;

(g) o faamatalaga tau fesootaiga;

(h) o le faamaoniga e faailoa ai po o se pisinisi fou po
0 se pisinisi na maua mai i se pisinisi oiaiile
taimi nei; ma

(1) o le faamaoniga faaletulafono o le tulaga o le fanua
o lo o faatuina ai le pisinisi (fanua faaleaganuu
po o se fanua umia saoloto).

(2) E ao ona faia se talosaga mo le toe faafouga o se
laisene i totonu o se pepa faatumu ua fuafuaina e le
Komesina, lea e ao ona aofia ai faamatalaga nei:

(a) le igoa o I€ ua faamanuiaina e umia (tagata e umia
atoatoa) le pisinisi;

(b) le tulaga tau tagatanuu o 1€ ua faamanuiaina e
umia;

(¢) le igoa faamauina faaletulafono o le pisinisi ma le
igoa ua faaaogaina i fefaatauaiga (pe afai e
talafeagai ai);

(d) le nofoaga o faatuina ai le pisinisi;

(e) le ituaiga pisinisi po o le gaoioiga tau tamaoaiga;

(f) le auiliiliga o faamatalaga tau tupe o teugatupe i le
faletupe;

(g) le faamaoniga o se pemita e nofo I€ tumau ai pe
afai e le o se tagatanuu o Samoa.”.

S. Ua suia le tulafono faatonutonu 7 - Mo le tulafono
faatonutonu 7 o Tulafono Faatonutonu autu, ia suia e faapea:

“7. Faamatalaga Auiliili o Laisene o Pisinisi-(1) O
faamatalaga auiliili nei e ao ona tuuina atu faatasi ma se
talosaga ua taua i lalo o le tulafono faatonutonu 6(1):

(a) o se ata o le faafanua o le nofoaga o lo o faatuina
ai le pisinisi;

(b) le faamaoniga faaletulafono e iloagofie ai faatasi
ma se ata o le tagata talosaga, tagata e umia
sea po o faatonu (pe afai e talafeagai ai);

(¢) le pepa faatumu maeaea o le Tagata ua
Faamanuiaina ¢ Umia, ua faamaonia e le
Komesina (mo kamupani ma isi faatulagaga
faaletulafono);

(d) le faamatalaga tau tupe o teugatupe e faailoa ai
faamatalaga molimau o le tupe faavae o lo o
faatupeina ai le pisinisi;

(e) le Tusi Faamaonia o le Tuufaatasia Faaletulafono
o le Kamupani (pe a talafeagai ai);

(f) le Maliega o Faiga Faapaaga (pe a talafeagai ai);

(g) o le Feagaiga o Pepa Aloaia Faaletulafono o
Mavaega Tausi (pe a talafeagai ai);

(h) i le tulaga pe afai o se tagata mai fafo e le o se
tagatanuu o Samoa: o le Tusi Faamaonia o
Tupe Teufaafaigaluega i Fafo; o le uluai lipoti
po o le lipoti ua faamaonia e le ofisa o leoleo
o le atunuu o lo 0 nofomau ai, a o lumanai ai
ulufale mai i Samoa; ma le fuafuaga
faapisinisi;

(1) le Tusi Faamaonia o le Tausisia o Tulaga Tau le
Soifua Maloloina (mo pisinisi e aofia ai
taumafa e vave le gaosiga ma gaoioiga e
fesootai i ai);

() o le Faamaoniga a le Pulega o Tagata Tafafao
Maimoa Mai Fafo (mo apitaga o tagata tafafao
maimoa mai fafo ma gaoioiga e fesootai i ai);

(k) le ata Faamaonia o Faailoga ma Tusi Pasi Taualoa
(mo galuega i tomai faapitoa);

() le Laisene a le Matagaluega o Tupe e faagaoioia ai
le Pamu Penisini (pe a talafeagai ai);

(m) le Laisene o le Taaloga Bingo ua tuuina atu i lalo
o le Tulafono o le Faafoega o Taaloga Eseese
Tau Tupe 2017 e faafoeina ai taaloga bingo
(pe a talafeagai ai);

(n) le Tusi Faamaonia o Lautusi Faanumeraina
Faakomepiuta e faamaonia ai le tulaga umia o
fanua ia o lo o faatuina ai i luga le pisinisi (i le
tulaga pe afai o se fanua umia saoloto);

(0) i le tulaga pe afai ua maliu I€ e ona le fanua umia
saoloto, ia tuuina atu se faamaoniga tusitusia
mai le Pule Faafoe ua tofia i lalo o le Tulafono
Tau Pulega 1975;

(p) le Maliega Faamaonia o le Lisi mo le lisiina o le
fanua lea o lo o faatuina ai i luga le pisinisi;

(q) le faatagaga tusitusia mai le alii taua o le aiga e
umia le fanua (Sa’o o le Aiga) po o matai o lo
o vaaia le aiga (i le tulaga pe afai o se fanua
faaleaganuu);

(r) o se Laisene Faamaonia o le Tagata e Faaalia Ata
Tifaga ua tuuina atu mo tagata o lo o faafoeina
fale tifaga, fale ata tifaga e totogi faalisi ma
fale televise (faatasi ai ma televise e faaaoga
ai uaea eletise malolosi) e pei ona manaomia i
lalo o le fuaiupu 10 o le Tulafono o le Pulega
o Ata Tifaga 1978;

(s) le Tusi Faamaonia Aloaia mai le Pulega o Tinei
Mu ma Faalavelave Tutupu Faafuasei mo
tagata o lo o faagaoioia nofoaga o faailoilo o
mu po o pisinisi.

(2) O faamatalaga auiliili nei e ao ona tuuina atu faatasi
ma se talosaga ua faia i lalo o le tulafono faatonutonu 6(2):

(a) o le Pepa Faatumu Maeaea o le Tagata ua
Faamanuiaina e Umia ua maea ona faamaonia
e le Komesina, faatasi ai ma pepa aloaia e
lagolago ai;

(b) o le pemita 1€ tumau uva faamaonia pe afai o se
tagata mai fafo e le o se tagatanuu o Samoa;
ma

(c) le faamatalaga tau tupe o teugatupe i le faletupe o
lo o i lalo o le igoa faaletulafono o le pisinisi.

(3) E ao i I€ ua talosaga i lalo o le tulafono faatonutonu
3(1) ona totogi le totogifuapauina manaomia o le laisene i
totonu o le 5 aso faigaluega mai le aso na taulimaina ai le
faamaoniga a le Komesina o le talosaga.”.

6. Ua faaofi le tulafono faatonutonu 8, 9 ma le 10 fou - I le
tuanai ai o le tulafono faatonutonu 7 o Tulafono Faatonutonu
autu, ia faaofi tulafono faatonutonu fou nei:

“8. Filifilia o tagata e faamanuiaina e umia e ala i le
faafoega ma isi manaoga-(1) Mo faamoemoega o le
faafoega e ala i le umia ai o se kamupani po o isi faatulagaga
faaletulafono, o se tagata soifua o ia lea ua faamanuiaina na
te puleaina se tagata ua faamaonia faaletulafono po o se
faatulagaga pe afai:

(a) o ia umia i se faiga tuusao pe leai foi so o se pasene
0 sea po o aia tatau e palota ai a le tagata ua
faamaonia faaletulafono po o faatulagaga;
po o

(b) ua ia faafoeina i lana pule i se faiga tuusao pe leai
foi le tagata ua faamaonia faaletulafono po o
faatulagaga e ala i isi faiga e pei o sootaga
faale-tagata, faatupeina o le tagata ua
faamaonia faaletulafono po o faatulagaga,
sootaga ma aiga vavalalata po o talaaga po o
faalapotopotoga faakonekarate; po o

(c) le umia o le tofiga i se faiga tuusao pe leai foi o se
avanoa faigaluega sinia tau pulega.

(2) I le noatia ma le fai fuafua i le tulafono faatonutonu
laitiiti (3), e ao i se tagata ua talosaga mo se laisene o pisinisi
i lalo o le tulafono faatonutonu 3(b), (¢), (d), (f), (g) ma le
tulafono faatonutonu 6(1) po o le (2), ona ia faailoa manino
ma lipoti i totonu o le pepa faatumu a le tagata ua
faamanuiaina e umia ua faamaonia e le Komesina ia
faamatalaga auiliili nei:

(a) mo se mavaega tausi, o se tagata e faatulagaina
meatotino e faaliliuina atu, o se tausi
mavaega, o se tagata e faamanuiaina ai, o se
tagata e puipuia ma so o se isi lava tagata
soifua o lo o faatinoina le faafoega atoatoa o
le mavaega tausi;

(b) mo se faiga faapaaga, o tagata soifua taitoatasi
uma o lo o aofia i le faiga faapaaga; ma afai o
lea paaga o se kamupani, o le tagata soifua o
ia lea o le tagata ua faamanuiaina ai; ma

(c) mo se faalapotopotoga e € maua ai ni tupe faasili,
o tagata soifua taitoatasi uma o i latou ia o lo
o faatinoina le faafoega atoatoa o le
faalapotopotoga e 1€ 0 maua ai ni tupe faasili.

(3) O faamatalaga nei e ao ona tuuina atu faatasi ma le
pepa faatumu a le tagata ua faamanuiaina e umia ua taua i lalo
o le tulafono faatonutonu laitiiti (2):

(a) mo le faailoagofieina o le tagata ua faamanuiaina
e umia, o se tusi folau aloaia po o a itiiti mai o
ni pepa aloaia se 2 ua taua i lalo -

(i) o se pepa fanau aloaia e tuuina atu
faatasi ma se ata lata mai o tusi folau;

(ii) o se tusi faamaonia aloaia o le tulaga o
tagatanuu;

(iii) o se laisene avetaavale aloaia;

(iv) 0 so o se isi lava faamatalaga molimau
o le tulaga e iloagofie ai e pei ona mafai ona
faia i ai le faaiuga a le Komesina;

(b) a itiiti mai o ni pepa aloaia se 2 ua taua i lalo -

(i) o faamatalaga lata mai o tupe o i le
faletupe po o le faamatalaga o teugatupe ua
tuuina atu e se isi faalapotopotoga faaunetupe
o lo o atagia ai le igoa ma le tuatusi nofomau
o lea tagata pe afai na auai lea tagata i se
gaoioiga faapisinisi lata mai i se isi faletupe
po o se faalapotopotoga faaunetupe, ma ua
faamaonia mai e lea faletupe po o lea
faalapotopotoga  faaunetupe faamatalaga
auiliili e patino i lea tagata;

(ii) o pili totogi na tuuina atu lata mai nei
e le Faalapotopotoga o le Malosi Faa-Eletise
(EPC) (e aofia ai le eletise totogi muamua),
faalapotopotoga o fesootaiga televavave,
Pulega o le Suavai a Samoa ma isi ofisa
sooupu 1 le tagata ua faamanuiaina e umia i le
tuatusi ua tuuina atu; po o

(iii) isi faamatalaga molimau e pei ona
fuafuaina e le Komesina ua talafeagai ai mo le
faamaonia ai o le tulaga e iloagofie ai le tagata
ua faamanuiaina e umia.

(4) E ao i se tagata ua tuuina atu i ai se laisene i lalo o le
tulafono faatonutonu 3(b), (c), (d), (f) po o le (g) ona:

(a) ia tausia ma teuina faamatalaga o le tagata ua
faamanuiaina e umia i pepa lomia po o faiga
faaeletoroni mo se vaitaimi -

(i) e lima (5) tausaga mai le faaiuga o le
vaitaimi lea e fesootai i ai ia faamatalaga; ma
(ii) le lima (5) tausaga i le maea ai o le aso
na tapunia ai le kamupani po o faatulagaga
faaletulafono po o, i le tuanai ai o le taimi na
muta ai ona avea le tagata ua faamaonia
faaletulafono po o faatulagaga ma tagata
faatau; ma
(b) lipoti atu i le Komesina faamatalaga e uiga i le
tagata ua faamanuiaina e umia i tausaga taitasi
e ala i le tuuina atu o lana pepa faatumu ua
faamaonia e le Komesina.

9. Sala tupe tau Pulega - O se tagata o ia lea ua ia solia
po o ua ia I€ usitaia so 0 se manaoga po o tuutuuga o se laisene
1 lalo o nei Tulafono Faatonutonu e noatia i se sala tupe:

(a) mo le taimi muamua e 1€ usitaia ai, o se sala tupe
e 1€ silia le 5 iunite tau faasalaga;

(b) mo le taimi lona lua ma faaauauina pea le 1€
usitaia, o se sala tupe e 1€ silia le 10 iunite tau
faasalaga.

10. Tuusaunoaga mai manaoga tau laisene o pisinisi -
E I tatau i tagata nei ona talosaga e maua mai se laisene tau
pisinisi ina ia tusa ai ma le fuaiupu 5 o le Tulafono o Laisene
o Pisinisi 1998:

(a) mo tagata taitoatasi e 1€ nofomau, pe afai o se
gaoioiga tau tamaoaiga o lo o faatino i fafo atu
0 Samoa; po o le manaomia ai i le gaoioiga tau
tamaoaiga ona i ai tino le tagata e le o se tagata
nofomau i totonu o Samoa mo se vaitaimi o
lona tuuaofaiga e tolu (3) masina po o le 1€ sili
atu i totonu o so o se vaitaimi e 12 masina po

o le itiiti ifo;
(b) mo kamupani e 1€ nofomau po o so o se
faatulagaga faaletulafono, pe afai o le
gaoioiga tau tamaoaiga ua faailoa mai e le

kamupani e 1€ nofomau e faatino i fafo atu o
Samoa; po o pe afai e manaomia e le gaoioiga
tau tamaoaiga le kamupani I&€ nofomau po o
faatulagaga faaletulafono e ala atu i se sui ina
ia i ai tino i totonu o Samoa mo se vaitaimi o
lona tuuaofaiga e tolu (3) masina po o le 1€ sili
atu foi i totonu o0 so o se vaitaimi e 12 masina;

(c) mo tagata nofomau o i latou ia ua leva ona maua
galuega ae peitai o lo o i lalo o auaunaga
faakonekarate mo se faalapotopotoga a le
Malo, mo se vaitaimi o lona tuuaofaiga e tolu
(3) masina po o le I€ sili atu i totonu o so o se
vaitaimi e 12 masina.”.

7. Aiaiga faasaoina ma aiaiga tau soloaiga - O so o se
gaoioiga po o se faaiuga ua faia e le Komesina a o lumanai ai le
amata faamamaluina o nei Tulafono Faatonutonu mo le
faamoemoega o le fuaiupu 14 o le Tulafono, e aloaia pea e faapei
ai na faia i lalo o nei Tulafono Faatonutonu.



